Skólanefnd Grunnskólans í Hveragerði

Fundur haldinn í Grunnskólanum 16. janúar 2006 kl. 17:00

Mættir voru undirritaðir: Aldís Hafsteinsdóttir boðaði forföll.

Dagskrá

1.
Skýrsla skólastjóra

2.
Niðurstöður samræmdra prófa

3.
Kristín Hreinsdóttir forstöðumaður Skólaskrifstofu Suðurlands kynnir ólíkar skólastefnur og vinnubrögð við gerð þeirra.

Formaður setti fund og bauð fólk velkomið. Engar athugasemdir voru gerðar við fundarboð.

Skýrsla skólastjóra

Skólastarfið hefur farið vel af stað eftir jólafríið og allt komið í sínar föstu skorður. Miðsvetrarpróf byrjuðu í dag og standa út þessa viku. Undanfarna daga hafa kennarar verið að undirbúa nemendur fyrir prófin.

Unglingastigið er í prófum alla vikuna, miðstigið er tvo daga og yngsta stigið tekur sín próf í kennslustundum.

Mánudaginn 23. janúar er starfsdagur kennara og miðvikudaginn 25. janúar verður foreldradagur.

Árshátíð elsta stigs verður fimmtudaginn 9. febrúar.

Föstudaginn 10. febrúar verður námskeið frá kl. 13:00 – 17:00 fyrir alla starfsmenn skólans í tengslum við Olweusarverkefnið.

Skólastjóri sagði frá því að aðstoðarskólastjóri hefði beðið um leyfi frá störfum næsta skólaár þ.e. frá 01.08.06 til 31.07.07 þar sem hún hefur fengið launað námsleyfi. Leyfið hyggst hún nota til að leggja stund á stjórnunarnám við KHÍ.

Í febrúar og mars mun Arnar Geir Helgason kennaranemi vera í æfingakennslu hjá okkur og er hann annar kennaraneminn sem kemur til okkar á þessu skólaári.

Orðið gefið laust um skýrslu skólastjóra.

Niðurstöður samræmdra prófa í 4. og 7. bekk 2005

Aðstoðarskólastjóri fór yfir niðurstöður samræmdra prófa í 4. og 7. bekk 2005. Fram kom að árangur nemenda í 7. bekk var rétt undir meðallagi bæði hvað varðar Suðurland og landið allt.

Árangur nemenda í 4. bekk var hins vegar yfir meðallagi bæði hvað Suðurland og landið allt varðar. 

Erindi forstöðumanns Skólaskrifstofu Suðurlands.

Kristín Hreinsdóttir  forstöðumaður Skólaskrifstofu Suðurlands kynnti ólíkar skólastefnur og hvaða vinnubrögð hafa verið notuð við gerð þeirra. 

Í erindi sínu fjallaði hún um eftirfarandi;

Hvað er skólastefna?, Hverjir eiga að koma að mótun skólastefnu? , Hvernig á að haga vinnunni?, Hvað þarf að koma fram í skólastefnu? Eins kynnti hún skólastefnu Akureyrabæjar, Garðabæjar, Hafnarfjarðar, Reykjanesbæjar og Árborgar.

Skemmtilegar umræður spunnust út frá erindi Kristínar sem nefndarmenn voru sammála um að hafi verið fróðlegt og gagnlegt.

Nefndarmenn veltu fyrir sér möguleikum á framhaldinu en voru sammála um að því fleiri sem koma að vinnunni þeim mun líklegra yrði að samstaða næðist um hana.

Samþykkt að boða til aukafundar þar sem framhald vinnu við mótun skólastefnunnar verður ákveðin.

Fundargerð lesin upp og samþykkt. Fundi slitið kl. 19:08.

Magnús Ágústsson (sign)                      
Guðjón Sigurðsson (sign)

Helga Guðjónsdóttir (sign)                    
Ebba Lóa Ásgeirsdóttir (sign)

Eyþór Ólafsson (sign)                            
Ragna Þórisdóttir (sign)

Úlfur Björnsson (sign)                            
Ingibjörg Kjartansdóttir (sign)

Björg Halldórsdóttir (sign)                      
Ari Eggertsson (sign)

Hallgrímur Gylfason (sign)                     
Sigurbjörg Sveinsdóttir (sign)
